
IS-BWYLLGOR TRWYDDEDU

DYDD GWENER, 3 TACHWEDD 2017

Yn 
bressenol:

Cynghorydd Mackie(Cadeirydd)

Cynghorwyr Caerhirfryn a/ac Williams

11 :   DATGAN BUDDIANNAU 

Ni chafwyd unrhyw ddatganiadau o fuddiannau.

12 :   CAIS AM GRANT TRWYDDED LLEOLIAD - BEELZEBUB BARS 

Ymgeiswyr: Mr Chris Rowlands, Trwyddedai a Pherchennog Busnes 
Arfaethedig Beelzebub Bars Ltd.
Mr Adam Edinburgh, Cyfarwyddwr Crafty Devil Brewery.

Pobl Eraill â Diddordeb: Tony Bowley, Swyddog Trwyddedu, Heddlu De Cymru.

Y Cais

Daeth cais am Drwydded Safle i law gan Beelzebub Bars Ltd mewn perthynas â 31 
Stryd Fawr , Caerdydd CF10 1PU.

Mae’r ymgeisydd wedi gwneud cais am y canlynol:

(1) Mewn perthynas â’r gweithgareddau trwyddedadwy canlynol: 

1. Cyflenwi alcohol i'w yfed ar ac oddi ar y safle

2. Darparu lluniaeth hwyr y nos
(2) Disgrifiad o’r Safle (fel y nodwyd gan yr ymgeisydd):

“Bar yn debyg i dafarn draddodiadol yn canolbwyntio ar gwrw arbenigol, seidr 
traddodiadol a bwyd cartref.

(3) Oni bai y nodir fel arall, gall yr eiddo fod ar agor i’r cyhoedd yn ystod yr oriau 
canlynol ac am unrhyw oriau sy’n codi yn sgil yr amseroedd ansafonol.

 
Dydd Llun i ddydd Sul: 10:00 tan 00:30 

(4) Darparu gweithgareddau trwyddedadwy yn ystod yr oriau canlynol:

1. Cynnig alcohol i'w yfed ar ac oddi ar y safle:

Dydd Llun i ddydd Sul: 10:00 tan 00:00 

2. Darparu lluniaeth hwyr y nos (dan do)
Dydd Llun i Ddydd Sul 23:00 i 00:00



Sylwadau’r Bobl Eraill â Diddordeb

Dywedodd Tony Bowley fod Heddlu De Cymru yn gwrthwynebu’r cais oherwydd bod 
y safle hwn yn yr Ardal Traweffaith Gronnol ac ar sail Atal Trosedd ac Anrhefn a 
Niwsans Cyhoeddus sy’n gysylltiedig ag alcohol.

Cyflwynwyd ystadegau ar nifer y digwyddiadau yn Heol Eglwys Fair a Stryd Fawr  i 
Aelodau ac er na chofnodwyd niferoedd mawr o ddigwyddiadau yn y Stryd Fawr, 
cofnodwyd rhai.  Dywedodd Mr Bowley bod problem gyffredinol yng Nghanol y 
Ddinas.

Hefyd dywedodd Mr Bowley wrth y Pwyllgor bod Mr Rowlands wedi bod mewn 
ymgynghoriad â’r Heddlu a’i fod ymrwymo i gyflawni nifer o amodau.  Roedd yr 
Heddlu wedi gofyn am gynnwys un amod pellach sef cadw log digwyddiadau a 
chofnod o'r holl staff sy'n gweithio ar y drws.

Dywedodd Mr Bowley bod Mr Rowlands yn adnabyddus yn y maes trwyddedu yng 
nghanol y ddinas gan ei fod wedi rhedeg nifer o safleoedd llwyddiannus o’r blaen.

Wrth grynhoi dywedodd Mr Bowley mai cyfrifoldeb y Ceisydd yw sicrhau’r Pwyllgor os 
derbynnir y cais, na fyddai’n ychwanegu at y digwyddiadau sy’n gysylltiedig ag 
alcohol yng Nghanol y Ddinas. 

Holodd Aelodau pam mai dim ond nifer y digwyddiadau yn y Stryd Fawr a Heol 
Eglwys Fair oedd wedi'u cynnwys yn yr ystadegau.  Dywedodd Mr Bowley efallai nad 
oedd yn deg ar y ceisydd i gynnwys strydoedd sydd ymhell o’r safle ac y mae ef yn 
ystyried nad ydynt yn berthnasol i’r cais.

Gofynnodd Aelodau a oedd yr ystadegau’n ymwneud ag oriau trwyddedu yn unig ar 
gael a dywedwyd wrthynt nad oeddent.

Gofynnodd Aelodau a fyddai’r pedwar amcan trwyddedu yn arwain at effaith andwyol 
pe rhoddir caniatâd.  Dywedodd Mr Bowley mai cyfrifoldeb y Pwyllgor oedd gwneud 
penderfyniad ynghylch hynny a'i bod yn anodd dweud oherwydd nid oes busnes arall 
yn gweithredu yn y lleoliad hwn ac felly nid oes unrhyw hanes yn gysylltiedig â'r ardal 
dan sylw.   Gofynnwyd i Aelodau a fu unrhyw ddigwyddiadau’n gysylltiedig â’r safle 
drws nesaf a dywedwyd wrthynt nad oedd cofnod o unrhyw ddigwyddiadau.

Nododd Aelodau nad oedd unrhyw wrthwynebiad i’r Cais o du’r Cyngor.

Sylwadau’r Ymgeisydd

Dywedodd Mr Rowlands wrth Aelodau ei fod wedi bod yn gweithio yn y Ddinas am 18 
mlynedd yn y diwydiant gwasanaethu a'i fod wedi rhedeg safleoedd gan gynnwys 
The Goat Major, Tiny Rebel, Urban Tap, City Arms yn ogystal â safleoedd yn 
Llundain.

Dywedodd hefyd nad oedd ganddo unrhyw hanes o drais neu niwsans cyhoeddus ac 
nad oedd yn goddef unrhyw ymddygiad swnllyd neu aflonyddgar a'i fod yn cadw 
llygaid barcud ar bopeth.



Ychwanegodd bod y cais hwn yn bartneriaeth rhyngddo ef a Crafty Devil Brewery 
sydd hefyd heb gael unrhyw effaith o gwbl ar ystadegau trosedd y Ddinas a hwythau 
ar agor 7 diwrnod yr wythnos.

Byddai’r safle yn gwerthu cwrw a chynnyrch lleol, yn dafarn yng Nghaerdydd ac yn 
rhan o Gaerdydd, ac yn fusnes annibynnol nid rhan o gadwyn gorfforaethol.  Mae’r 
safle dan sylw yn fach iawn ac mae’r ffocws ar safon yn hytrach na gwerthu llawer o 
alcohol a'i fod yn hollol wahanol i sefydliad yfed fertigol.  Mae’r cwmni yn awyddus i 
ddenu cwsmeriaid cyson a bod yn rhan o’r gymuned gan werthu cynnyrch detholgar 
ac unigryw wedi’i deilwra ar gyfer yfed yn gyfrifol.

Ni fydd y cwmni yn cynnig unrhyw siots, byddai'n cynnig detholiad o ddiodydd poeth, 
detholiad o'r gwinoedd gorau, seigiau wedi'u coginio'n araf tan 10pm yr hwyr gan 
ddefnyddio cynnyrch tymhorol a lleol.

Byddai’r busnes yn creu 16-20 o swyddi, byddai hanner y rhain yn swyddi rhan-
amser a hanner yn swyddi llawn amser, a byddai hefyd yn gyflogwr Cyflog Byw.

Gofynnodd Aelodau am wybodaeth o ran capasiti a’r gyfradd seddi/sefyll.  Esboniodd 
Mr Rowlands y byddai capasiti o 80 gyda 40-50 o seddi, ond ychwanegodd, 
oherwydd maint y safle, ni fyddai’r safle yn bwrw'r capasiti llawn bob dydd, dim ond 
yn ystod y 7-10 o ddiwrnodau pan gynhelir gemau neu ddigwyddiadau.  
Ychwanegodd mai busnes 7 diwrnod yr wythnos oedd hwn nid busnes sy’n 
canolbwyntio ar fasnach y penwythnos.  

Dywedwyd wrth aelodau y byddai’r busnes yn gwerthu mesurau ar sail traean, 
hanner a pheint ac y byddai’ staff yn cael eu hyfforddi i addysgu'r cwsmeriaid o ran y 
cynnyrch.

Gofynnodd aelodau a fydd unrhyw ardaloedd eistedd yn yr awyr agored a dywedwyd 
wrthynt mai dyna oedd y gobaith, sef creu awyrgylch Ewropeaidd ei naws.

Holodd Aelodau ynghylch gwerthu cynnyrch i’w gludo oddi ar y safle a dywedwyd 
wrthynt y byddai cynnyrch felly ar gael, cynnyrch a werthir mewn caniau gan mwyaf, 
a chynnyrch pwrpasol sydd ychydig yn ddrutach.

Crynhoi

Nid oedd y naill barti na’r llall yn dymuno crynhoi.

PENDERFYNWYD:  Y dylai’r Is-bwyllgor, wedi ystyried yr holl wybodaeth ac yn unol 
â gofynion Deddf Trwyddedu 2003, Canllaw Adran 182 a Pholisi Datganiad 
Trwyddedu’r Awdurdod Trwyddedu, DDERBYN y cais. </AI2>


